
 __________ 2016 թվականի N ____ - Ն


  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 8-Ի N 801-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ


Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի հուլիսի 8-ի «2014 թվականի ապրիլի 1-ից հետո Հայաստանի Հանրապետության կառավարության 1998 թվականի դեկտեմբերի 25-ի N 821 որոշմամբ նախատեսված  անձնագրերը  տրամադրելու կամ փոխանակելու իրավասություն ունեցող Հայաստանի Հանրապետության դիվանագիտական ներկայացուցչությունների և հյուպատոսական հիմնարկների ցանկը հաստատելու մասին» N 801-Ն որոշման 4-րդ կետում «2016 թվականի օգոստոսի 1-ը» բառերը փոխարինել «2017 թվականի օգոստոսի 1-ը» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



[bookmark: _GoBack]

ՀԻՄՆԱՎՈՐՈՒՄ

«Հայաստանի Հանրապետության կառավարության 2015 թվականի հուլիսի 8-ի  N 801-Ն որոշման մեջ փոփոխություն կատարելու մասին» ՀՀ կառավարության որոշման ընդունման անհրաժեշտության վերաբերյալ

1. «Հայաստանի Հանրապետության կառավարության 2015 թվականի հուլիսի 8-ի N 801-Ն որոշման մեջ փոփոխություն կատարելու մասին»  ՀՀ  կառավարության որոշման ընդունման անհրաժեշտությունը պայմանավորված է նրանով, որ ՀՀ կառավարության 2015 թվականի հուլիսի 8-ի N 801-Ն որոշման 1-ին կետով հաստատված հավելվածում ընդգրկված  օտարերկրյա պետություններում ՀՀ դիվանագիտական ներկայացուցչությունները և հյուպատոսական հիմնարկները, որոնք շարունակում են տրամադրել և փոխանակել ՀՀ կառավարության 1998թ. դեկտեմբերի 25-ի N 821 որոշմամբ նախատեսված անձնագրերը, դեռևս չեն ապահովվել կենսաչափական տվյալներ պարունակող անձնագրեր  տրամադրելու համար անհրաժեշտ սարքավորումներով: 
2.  ՀՀ Կառավարության 2015 թվականի հուլիսի 8-ի N 801-Ն որոշման 2-րդ կետում ընդգրկված օտարերկրյա պետություններում ՀՀ դիվանագիտական ներկայացուցչություններում և հյուպատոսական հիմնարկներում 2015 թվականի ընթացքում արձանագրված կենսաչափական տվյալներ պարունակող էլեկտրոնային անձնագրեր տրամադրելու համակարգի տեխնիկական` ոչ ցանցային կամ ծրագրային անսարքությունների քանակական ցուցանիշները պայմանավորում են ՀՀ կառավարության 2015 թվականի հուլիսի 8-ի N 801-Ն որոշման գործողության ժամկետը երկարաձգելու  անհրաժեշտությունը, որի համար առաջարկվում է որոշման մեջ «2016 թվականի օգոստոսի 1-ը» բառերը փոխարինել «2017 թվականի օգոստոսի   1-ը» բառերով: 
Դեսպանություններում և հյուպատոսական հիմնարկներում նշված համակարգի գործածության  փորձը ցույց է տվել, որ անսարքությունները պարբերական բնույթ են կրում և դրանց վերացման համար որոշակի ժամանակ է պահանջվում, իսկ  անձնագրերի տրամադրման գործընթացի ընդհատումը կհանգեցնի ՀՀ քաղաքացիների իրավունքների ու օրինական շահերի խախտմանը: 









ՏԵՂԵԿԱՆՔ

«Հայաստանի Հանրապետության կառավարության 2015 թվականի հուլիսի 8-ի N 801-Ն որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ իրավական այլ ակտերում փոփոխություններ կատարելու մասին»



«Հայաստանի Հանրապետության կառավարության 2015 թվականի հուլիսի 8-ի N 801-Ն որոշման մեջ փոփոխություն կատարելու մասին» ՀՀ կառավարության որոշման ընդունման դեպքում իրավական այլ ակտերում փոփոխություններ կատարելու անհրաժեշտություն չի առաջանա:




ՏԵՂԵԿԱՆՔ

«Հայաստանի Հանրապետության կառավարության 2015 թվականի հուլիսի 8-ի N 801-Ն որոշման մեջ փոփոխություն կատարելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացումների կամ նվազեցումների մասին


«Հայաստանի Հանրապետության կառավարության 2015 թվականի հուլիսի 8-ի N 801-Ն որոշման մեջ փոփոխություն կատարելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում:





